
	БОСНА И ХЕРЦЕГОВИНА

Агенција за заштиту личних података 

у Босни и Херцеговини

С а р а ј е в о


Sarajevo, 26.06.2020. 
Na osnovu člana 8. stav (2) Zakona o radu u institucijama Bosne i Hercegovine („Službeni glasnik BiH“, broj: 26/04, 7/05, 48/05, 60/10, 32/13 i 93/17) i Odluke o potrebi prijema u radni odnos zaposlenika broj: 05-1-34-4-489-1/20 od dana 24.06.2020, direktor Agencije raspisuje:

JAVNI OGLAS

za prijem zaposlenika u radni odnos na neodređeno vrijeme

u Agenciji za zaštitu ličnih podataka u Bosni i Hercegovini

SEKTOR ZA ADMINISTRACIJU

Odsjek za računovodstveno – materijalne poslove

4/11 Viši referent za finansijsko knjigovodstvo 
Opis poslova i radnih zadataka: Vrši unos obaveza prema dobavljačima u dokumentaciji o blagajničkom poslovanju; brine se o njihovoj blagovremenoj realizaciji; izrađuje narudžbe u skladu sa ugovorima o isporuci robe i izvršenju usluga; vodi knjigu ulaznih faktura; izrađuje periodične i godišnje izvještaje o plaćanjima, utrošku i stanju raspoloživih budžetskih sredstava za potrebe finansijskog poslovanja; vrši unos potrebnih podataka za obračun plata, naknada i obustava zaposlenih; izrađuje M-4 obrasce; godišnje obračune primanja zaposlenih i drugih statističkih podataka iz ove oblasti i dostavlja nadležnim; izrađuje potvrde o primanjima; obavlja i druge poslove iz struke po potrebi.
Vrsta poslova: Ovi poslovi su poslovi osnovne djelatnosti, računovodstveno – materijalni jednostavniji.

Posebni uslovi: IV stepen stručne spreme; najmanje šest (6) mjeseci radnog iskustva u struci; poznavanje rada na računaru i položen stručni upravni ispit.

Status: Zaposlenik

Broj izvršilaca: jedan (1)

Mjesto rada: Sarajevo

Radni odnos: neodređeno vrijeme

Opći uslovi:

Pored navedenih posebnih uslova za prijem u radni odnos, kandidat mora ispunjavati i sljedeće opće uslove, propisane članom 10. Zakona o radu u institucijama Bosne i Hercegovine:

· da ima navršenih 18 godina života;

· da je državljanin Bosne i Hercegovine;

· da protiv njega nije pokrenut krivični postupak za krivično djelo za koje je predviđena kazna zatvora tri i više godina;

· da nije obuhvaćen odredbom člana IX stav 1. Ustava Bosne i Hercegovine;

· da je fizički i psihički sposoban za obavljanje poslova radnog mjesta za koje se prijavio.

Za provođenje konkursne procedure po ovom javnom oglasu, formirat će se Komisija za izbor.

Potrebni dokumenti:

Svojeručno potpisana prijava na Javni oglas koja uključuje: ime i prezime, adresu, kontakt telefon, naziv radnog mjesta na koje se kandidat prijavljuje i kratku biografiju.

I Originali ili ovjerene kopije:

1. diploma o završenoj školi traženog stepena stručne spreme ili nostrifikovana diploma, ako škola nije završena u Bosni i Hercegovini ili je diploma stečena u nekoj drugoj državi nakon 06.04.1992. godine ( ne dostavljati diplomu višeg stepena stručne školske spreme od one koja se traži);

2. uvjerenje o državljanstvu ne starije od šest mjeseci od dana izdavanja od strane nadležnog organa;

3. potvrde ili uvjerenja, kao dokaz o radnom iskustvu na istim ili sličnim poslovima (napomena: radna knjižica ne može dokazati nijedan oblik radnog iskustva);

4. uvjerenje o položenom stručnom upravnom ispitu (nije obavezno, dostavljaju samo oni kandidati koji isti posjeduju);

5. dokaz o poznavanju rada na računaru.

Ovjerene kopije dokumenata nemaju ograničen rok važenja, pod uslovom da ni dokumenti čije su kopije ovjerene nemaju naznačen (preciziran) rok važenja.
II Dokumenti koji se dostavljaju naknadno:

1. uvjerenje o nevođenju krivičnog postupka (ne starije od tri mjeseca);

2. izjavu kandidata da nije obuhvaćen odredbom člana IX. stava 1. Ustava Bosne i Hercegovine;

3. uvjerenje o radnoj sposobnosti (ljekarsko uvjerenje), kao dokaz da je zdravstveno sposoban za vršenje određenih poslova predviđenih ovim radnim mjestom.
Napomene za sve kandidate:
· Svi prijavljeni kandidati koji ispunjavaju uslove iz Javnog oglasa i čije su prijave kompletne, uredne i blagovremene, podliježu provjeri znanja koju provodi Komisija za izbor.

· O mjestu i vremenu provjere znanja kandidati će biti blagovremeno obaviješteni.

· Kandidat koji u vrijeme prijema u radni odnos nema položen stručni upravni ispit, dužan je taj ispit položiti najkasnije u roku od 6 mjeseci od dana prijema u radni odnos u Agenciju za zaštitu ličnih podataka u Bosni i Hercegovini.

· Dokumente koji se dostavljaju naknadno, primljeni kandidat dužan je dostaviti prije zaključenja ugovora o radu.

· Kandidat koji bude primljen u radni odnos u Agenciju zasnovat će radni odnos na neodređeno vrijeme uz obavezan probni rad od šest mjeseci.

Dokumentacija tražena javnim oglasom koju kandidat priloži, neće se vraćati kandidatima.

Javni oglas ostaje otvoren 8 dana od dana objavljivanja u dnevnim novinama. 

Prijave na Javni oglas dostavljaju se isključivo putem poštanske službe preporučeno na adresu:

Agencija za zaštitu ličnih podataka u Bosni i Hercegovini

Dubrovačka 6,

71000 Sarajevo

Sa naznakom:

„Javni konkurs za prijem zaposlenika u Agenciji za zaštitu ličnih podataka u Bosni i Hercegovini“ – NE OTVARAJ

Dostaviti:                                                                                                               DIREKTOR
· Sektoru za administraciju                                                                      Petar Kovačević

· u spis
Sarajevo-Сарајево, Dubrovačka broj 6 – Дубровачка број 6  

 tel/тел ++387 33 726-250,  faks/факс 726-251 

